
Татарстан Республикасы Министрлар Кабинетының кайбер карарларына үзгәрешләр кертү турында
«Казан шәһәре муниципаль берәмлегенең җирле үзидарә органнарына халыкка социаль ярдәм күрсәтү өлкәсендә аерым дәүләт вәкаләтләрен бирү турындагы Татарстан Республикасының кайбер закон актлары үз көчен югалткан дип тану хакында» һәм «2008 елга Татарстан Республикасы бюджеты турында» Татарстан Республикасы законнары кабул ителүгә бәйле рәвештә, Татарстан Республикасы Министрлар Кабинеты КАРАР БИРӘ:

1. Татарстан Республикасы Хезмәт, халыкны эш белән тәэмин итү һәм социаль яклау министрлыгының түбәндәге тәкъдимнәрен кабул итәргә:
Татарстан Республикасы Хезмәт, халыкны эш белән тәэмин итү һәм социаль яклау министрлыгының Казан шәһәрендәге социаль яклау идарәсе штат берәмлеген 24 берәмлеккә арттыру турындагы;

Республика матди ярдәм (компенсация түләүләре) үзәгенең штат берәмлеген 145,75 берәмлеккә арттыру турындагы.

2. Татарстан Республикасы Министрлар Кабинетының «Татарстан Республикасының Хезмәт, халыкны эш белән тәэмин итү һәм социаль яклау министрлыгы мәсьәләләре» 2007 ел, 15 август, 388 нче карарына түбәндәге үзгәрешләрне кертергә:

2 нче пунктның өченче абзацындагы «455» санын – «479» санына, «1221,7» санын «1291,1» санына алыштырырга.

3. Татарстан Республикасының Икътисад министрлыгына, Татарстан Республикасы Министрлар Кабинеты каршындагы Татарстан Республикасының Икътисадый һәм социаль тикшеренүләр үзәге, Татарстан Республикасының Хезмәт, халыкны эш белән тәэмин итү һәм социаль яклау министрлыгы белән берлектә, Татарстан Республикасы Хезмәт, халыкны эш белән тәэмин итү һәм социаль яклау министрлыгының Казан шәһәрендәге социаль яклау идарәсе һәм Республика матди ярдәм (компенсация түләүләре) үзәге эшчәнлегенең нәтиҗәлелегенә функциональ анализ ясарга һәм 2008 елның 1 мартына кадәр аның нәтиҗәләре турында Татарстан Республикасы Министрлар Кабинетына хәбәр итәргә.
4. Татарстан Республикасы Министрлар Кабинетының «Чернобыль АЭСындагы һәлакәт, «Маяк» җитештерү берләшмәсендәге авария, Семипалатинск полигонында атом-төш сынауларын үткәрү аркасында радиация йогынтысына дучар булган гражданнарга, шулай ук ветераннар һәм инвалидлар арасыннан аерым гражданнарга торак һәм коммуналь хезмәтләргә түләү буенча социаль ярдәм күрсәтү чараларын тормышка ашыру турында» 2005 ел, 26 гыйнвар, 39 нчы карарына түбәндәге үзгәрешләрне кертергә:

карарның тексты буенча тиешле килешләрдәге «Татарстан Республикасының Социаль яклау министрлыгы» дигән сүзләрне тиешле килешләрдәге «Татарстан Республикасының Хезмәт, халыкны эш белән тәэмин итү һәм социаль яклау министрлыгы» дигән сүзләргә алыштырырга;

әлеге карар белән расланган Федераль бюджетның компенсацияләр фонды субвенцияләре исәбеннән гражданнарның аерым категорияләренә торак һәм коммуналь хезмәтләр өчен түләү буенча социаль ярдәм күрсәтү чараларын  күрсәтүдә катнашучы министрлыклар, ведомстволар һәм башка оешмалар арасында  хезмәттәшлек итү тәртибенең  (алга таба – Тәртип) 3, 5, 7 нче пунктларыннан тиешле килешләрдәге «һәм Татарстан Республикасы Социаль яклау министрлыгының Казан шәһәрендәге социаль яклау идарәсе» дигән сүзләрне төшереп калдырырга;
Тәртипнең 9 нчы пунктыннан «Татарстан Республикасы Социаль яклау министрлыгының Казан шәһәрендәге социаль яклау идарәсе» дигән сүзләрне төшереп калдырырга.

5. Татарстан Республикасы Министрлар Кабинетының «Мәктәпкәчә белем бирү буенча төп гомуми белем бирү программасын тормышка ашыручы дәүләт һәм муниципаль белем бирү учреждениеләрендә баланы тәрбияләп тоткан өчен ата-ана түләвенең бер өлешен компенсацияләү турында» 2007 ел, 18 гыйнвар, 9 нчы карарына түбәндәге үзгәрешләрне кертергә:

карарның тексты буенча тиешле килешләрдәге «Татарстан Республикасының Социаль яклау министрлыгы» дигән сүзләрне тиешле килешләрдәге «Татарстан Республикасының Хезмәт, халыкны эш белән тәэмин итү һәм социаль яклау министрлыгы» дигән сүзләргә алыштырырга;

әлеге карар белән расланган Мәктәпкәчә белем бирү буенча төп гомуми белем бирү программасын тормышка ашыручы дәүләт һәм муниципаль белем бирү учреждениеләрендә баланы тәрбияләп тоткан өчен ата-ана түләвенә компенсация алу буенча мөрәҗәгать итү һәм аны түләү тәртибе турындагы нигезләмәнең 19, 21 нче пунктларыннан тиешле килешләрдәге «һәм Татарстан Республикасы Социаль яклау министрлыгының Казан шәһәрендәге социаль яклау идарәсе» дигән сүзләрне төшереп калдырырга.

6. Бу карарның 4 нче пунктындагы өченче, дүртенче абзацлары, 5 нче пункты 2008 елның 1 гыйнварыннан үз көченә керә.

7. Бу карарның үтәлешен тикшерүдә тотуны Татарстан Татарстан Республикасы Министрлар Кабинеты Аппаратының социаль яклау идарәсенә  йөкләргә.

